
Dashamayi Kamakhya Stutih

த³ஶமயீகாமாக்²யாஸ்துதி:

கோ⁴ராபஞ்சத³ஶீவிராத்ரிவத³நே ரக்தாக்தமுண்டா³வலி
த³ம்ஷ்ட்ராபி⁴ரபி⁴த³ம்ஶிதாத⁴ரத³லே ஆநந்த³கந்தா³ம்பி³கே ।
ஹஸ்தே-முண்ட³வராப⁴யாரித³த⁴நே பூ⁴தேஶஹ்ரு’த்³வாஸிநி
காமாக்²யே த³ஶவிக்³ரஹே ஹரத⁴வே த்வாமாஶ்ரயேऽஹம் ஶிவே ॥ 1॥
தாரே தாரணகாரணே ஶிதிமுகே²லம்போ³த³ரே கோமலே
ப்ரத்யாலீட⁴பதே³ சதுர்பு⁴ஜயுதே ஹே வ்யாக்⁴ரசர்மாம்ப³ரே ।
நிஸ்த்ரிம்ஶோத்பலகர்த்தரீஸிதகபாலாலங்க்ரு’தே தாரிகே
காமாக்²யே த³ஶவிக்³ரஹே ஹரத⁴வே த்வாமாஶ்ரயேऽஹம் ஶிவே ॥ 2॥
நித்யே ஷோட³ஶஸங்கலாத்மகவிதௌ⁴மத்⁴யேஸ்தி²தே ஷோட³ஶி
ஶ்ரீவித்³யாகுலநாயிகே ஸவிதி⁴வத்³வித்³வஜ்ஜநைரர்சிதே ।
பாஶம் பஞ்சஶராஞ்ச சாபமதி⁴பத்ரம் சாங்குஶம் தா⁴ரிகே
காமாக்²யே த³ஶவிக்³ரஹே ஹரத⁴வே த்வாமாஶ்ரயேऽஹம் ஶிவே ॥ 3॥
லோகாலோகநதத்பரே த்ரிபுரபத்யாஹ்லாதி³நீஶப்ரியே
ஹஸ்தைரங்குஶபாஶஸாப⁴யவராந்நித்யம் த⁴ரந்தீஶ்வரி ।
ஹ்ரீங்காராஸநஶாஸநே மிஹிரமத்⁴யாங்கு³ஷ்ட²மாத்ரஸ்தி²தே
காமாக்²யே த³ஶவிக்³ரஹே ஹரத⁴வே த்வாமாஶ்ரயேऽஹம் ஶிவே ॥ 4॥
ஜ²ங்காரத்⁴வநிதாங்க்⁴ரிநூபுரயுதே ஹஸ்தேக்ஷமாலாந்விதே
கண்டே²மண்டி³தமுண்ட³மால்யருசிரே மந்த³ஸ்மிதே பை⁴ரவி ।
ஹஸ்தாஸ்போ²டிதமட்³டு³வாத்³யநிநதே³ ந்ரு’த்யஸ்யமோகே⁴க்ஷணே
காமாக்²யே த³ஶவிக்³ரஹே ஹரத⁴வே த்வாமாஶ்ரயேऽஹம் ஶிவே ॥ 5॥
வாமே ஹஸ்தஶுபே⁴ ஸ்வமஸ்தகத்⁴ரு’தே த³க்ஷேக்ரு’பாணீத்⁴ரு’தே
ஸ்வாலீப்⁴யாம் பரித³க்ஷவாமஸுவ்ரு’தே ஹர்தும் தயோ:தர்ஷணம் ।
காமாலிங்கி³தகாமிமஞ்சஹடிதே மஞ்ஜிஷ்ட²ஸத்³விக்³ரஹே
காமாக்²யே த³ஶவிக்³ரஹே ஹரத⁴வே த்வாமாஶ்ரயேऽஹம் ஶிவே ॥ 6॥

தூ⁴மே தூ⁴ம்ரவிலோசநே விகடதூ⁴ந்தூ⁴ந்நாத³ஸந்நர்தி³கே
காகாகாரவிகேதநாஶ்ரிதரதே² ஶூர்பம்-வரம்-மல்லஸே ।
தூ⁴ல்யாதூ⁴ஸரவஸ்த்ரஶோபி⁴ததநோ சாநாத²நாதே²மலே
காமாக்²யே த³ஶவிக்³ரஹே ஹரத⁴வே த்வாமாஶ்ரயேऽஹம் ஶிவே ॥ 7॥
பீயூஷாப்³தி⁴லஸத்ஸுமண்ட³பஸமாஸீநே த்³விஹஸ்தாந்விதே
த³ஸ்யோர்ஜிஹ்வக³தா³த்⁴ரு’தே ரிபுஹதே ப்³ரஹ்மாஸ்த்ரவித்³யே ஶுபே⁴ ।
ஸ்வர்ணஸ்யத்³யுதிலாஜிகே ச ஸததம் பீதாம்ப³ராச்சா²தி³தே
காமாக்²யே த³ஶவிக்³ரஹே ஹரத⁴வே த்வாமாஶ்ரயேऽஹம் ஶிவே ॥ 8॥
தாலீகுண்ட³லகர்ணஶோபி⁴தலஸத்³ரத்நஸ்யபீடே²ஸ்தி²தே
காத³ம்போ³த்கடலோசநே ஶுகருதம் ஶ்ரோதும் ஸதோ³த்கண்டி²தே ।
தூ³ர்வாஶ்யாமதநோ க⁴நாருணஸுவஸ்த்ரே வல்லகீவாதி³கே
காமாக்²யே த³ஶவிக்³ரஹே ஹரத⁴வே த்வாமாஶ்ரயேऽஹம் ஶிவே ॥ 9॥
ஶ்ரீஹஸ்தைர்வரதா³ப⁴யம்-புலகிதாம்போ⁴ஜௌ-த³தா⁴நே ரமே
நாகை:³ஸ்வர்ணக⁴டை:ஸதா³ஸ்நபிதஸத்³தே³ஹே ஸுபத்³மாஸநே ।
ஹ்ரு’த்பத்³மே பரிராஜிதே ஸுகமலே ஶ்ரீராஜஸிம்ஹாஸநே
காமாக்²யே த³ஶவிக்³ரஹே ஹரத⁴வே த்வாமாஶ்ரயேऽஹம் ஶிவே ॥ 10॥
இதி த³ஶமயீகாமாக்²யாஸ்துதி:ஸம்பூர்ணா ।

